
Avis dal Cussagl cumünal
Als 27 mai 2003 ha la radunanza cumünala fat bun sün proposta dal Cussagl cumünal ün reglamaint per
l’adöver da las vias champestras e forestalas.
In quel reglamaint esa gnü fixà üna taxa per quel scopo. In seguit ha il Cussagl provà da schligerir tschertas
persunas pertoccas plü ferm, dal tuot o per part da quista taxa cun dar permiss specials.

Quel agir nun es però gnü inclet ed acceptà dad üna gronda majorità da la populaziun.
Our da quel motiv ha decis il Cussagl cumünal illa sezzüda dals 8 marz 2004 da’s tegner strict a partir da subit
vi dal reglamaint fat bun da la radunanza.
Il Cussagl cumünal fa quint cull’incletta da tuot la populaziun.

Chancellaria cumünala
Palperi vegl
In gövgia, als 25 marz 2004 a partir da las 08.00 ramassaina palperi vegl.
Attenziun! Tenor las directivas da la Pro Engiadina Bassa pudaina ramassar be plü palperi lià in faschs
cun cordas chi tegnan. (Sachs e tas-chas da plastic e da palperi sco eir chartun nu sun admiss).

La scoula

Ultim termin- marcas da chans 2004
Chi chi nu n’ha amo tut in consegn la marca dal chan 2004, dess far il bain e passar in büro cumünal
dürant las uras da büro, fin il plü tard als 31 marz 2004.

Pulizia cumünala

Comunicaziun da l’archivar cumünal
Fingià divers ons eschna landervia a tscherchar il cudesch da las nodas cumünalas. A seis temp d’eira il
cudesch pro la documainta dal schef da fö, e gniva imprastà als paurs in cas da bsögn.
Daspö là fin dals ons 80 nun es quaist cudesch plü avantman. Quaist cudesch nun ha pel singul ingüna
valur, però pel istorgia da nos cumün füss el ün grond inrichamaint.
Sch’inchün til vess amo avantman, giavüschaina da far il bain e da büttar quel cudesch aint illa
chartera cumünala in la chasa Misoch. Grazcha fich.

Claudio Vital

Confirmaziun
A Sent ha lö la confirmaziun adüna la dumengia da las Palmas, ün eivna avant Pasqua.
Quist on es quai dumengia als 4 avrigl 2004, a las 10.00 h in baselgia a Sent.

I vegnan confirmats:
Bluntschli Daniela, Buchli Chasper, Caviezel Plasch, Conradin Fabrizia, Erny Georg, Fried
Seraina, Pua Katrin, Puorger Simon, Roner Corsin, Schmid Pascal, Taverna Rosina.

rav. Jörg Büchel
Grazcha fich!
A la populaziun ed als giasts da Sent e contuorns, ingrazchaina fich pel resguard e’l cuntegner gentil invers ils
chavagls e’ls chavalgiaints. Ün sincer grazcha fich va eir als automobilists, autos da posta,
tractors e.t.c.

Reto e Rita Jenny, Valerie Guthrie

Il mas-chalch da
Sent



Plan da scoula per l’on 2003/2004 (Schulferien)
Temp da scoula: Temp da vacanzas:
  6 schner 2004 -   1. marz 2004   2 marz 2004 -   8 marz 2004
  9 marz 2004 -  28 avrigl 2004 29 avrigl 2004 - 14 mai 2004
17 mai 2004 -  25 gün 2004 28 gün 2004 - 13 avuost 2004
Cumanzamaint dal nouv on da scoula: 16 avuost 2004

Venderdi, 21 mai 2004 nun es ün di liber da scoula!

Openair da kino a Sent
L’Openair da kino a Sent ha lö quista stà seguaintamaing:
da gövgia ils 8 lügl fin dumengia ils 11 lügl 2004. Nus giavüschain da tour cogniziun e da
reservar quistas datas pel Openair da kino a Sent.

Andri Gritti e Andri Lansel

S Ü P Società d'Ütil public Sent
Invid
a la radunanza generala 2004
venderdi als 19 marz 2004, a las 20.15 a l’hotel Rezia

Tractandas:

1. Protocol da la radunanza dals 28 marz 2003
2. Tschantamaints nouvs
3. Rapports: - president
 - secziun Biblioteca

 - secziun Concerts / Arrandschamaints
 - secziun Alleas
 - secziun Tea.S. Flurin
 - secziun Sturnels

4. Rendaquints gestiun generala e secziuns cun rapport dals revisurs
5. Contribuziuns annualas
6. Commembers nouvs
7. Tschernas
8. Varia

Per la suprastanza:
G. Buchli


